
IIl. OUTRAS DISPOSICIONS
INSTITUTO GALEGO DE PROMOCION ECONOMICA

RESOLUCION do 2 de xufio de 2022 pola que se invitan as grandes empresas a
manifestaren o seu interese na realizacion de proxectos tractores nos territorios
de transicion xusta de Galicia.

A Lei 5/1992, de creacién do lgape, establece como funciéns propias do instituto o fo-
mento da prestaciéon de servizos a empresas, en particular as pemes, asi como a promo-
cioén, fomento e potenciacion de actividades econdmicas que favorezan o desenvolvemen-
to equilibrado e integrado tanto en termos sectoriais coma territoriais.

O Fondo de Transicién Xusta (en diante, FTX) € un novo instrumento, no marco da politi-
ca de cohesion para o periodo 2021-2027, que ten por obxecto mitigar os efectos negativos
da transicion climatica, prestando apoio aos territorios mais prexudicados e aos traballado-
res afectados, e promover unha transicion socioeconémica equilibrada.

En consonancia co obxectivo especifico Unico do FTX, as acciéns que reciban o seu
apoio deben contribuir directamente a facer posible que as rexions e as persoas afronten
as repercusions sociais, laborais, econdémicas e ambientais da transicion cara aos obxecti-
vos da Unién para 2030 en materia de enerxia e clima e unha economia da Unién climati-
camente neutra de aqui a 2050, consonte o Acordo de Paris.

De acordo co texto do Regulamento 2021/1056, do 24 de xufio de 2021, polo que se
establece o Fondo de Transicion Xusta (en diante, Regulamento FTX), recentemente apro-
bado polo Consello Europeo, o FTX debe abranguer todos os Estados membros, pero a
distribucion dos seus recursos financeiros debe centrarse nos territorios mais prexudicados
polo proceso de transicion climatica.

Polo anterior, os Estados membros deben identificar aqueles territorios co nivel 3 da
nomenclatura comun de unidades territoriais estatisticas (rexions do nivel NUTS-3, ou pro-
vincia), ou partes deles, mais afectados pola transicién do carbén e cara a unha economia
climaticamente neutra, e incluilos nos plans de transicion xusta, que tefien por obxecto
identificar os territorios en que debe concentrarse a axuda do FTX e describir as medidas
especificas que deben adoptarse para abordar as consecuencias socioeconémicas € am-
bientais da devandita transicion.

O punto de partida para a seleccion destes territorios foi 0 anexo D do Informe Pais 2020,
que publicou a Comisién Europea no marco das orientacions do semestre europeo. Neste
documento, a Comision identifica oito rexions NUTS-3 (provincias) dentro do territorio na-
cional como as mais afectadas pola transicién a neutralidade climatica por mor do peche
de minas de carbén e, fundamentalmente, polo desmantelamento en curso de centrais
térmicas de carbén. Unha destas provincias identificadas, afectada polo peche de centrais
térmicas, € a provincia da Coruna.

Neste marco, a Xunta de Galicia, co obxectivo de favorecer o desenvolvemento eco-
noémico e o mantemento do emprego nos territorios afectados, identificara as actuaciéns e
medidas que garantan a minimizacién dos impactos negativos do peche das centrais e que
contribuan a transformacién do tecido empresarial nestas zonas. Para isto, identificaranse
grandes proxectos tractores que impulsen o reforzo de iniciativas empresariais de peque-
nas e medianas empresas que, conxuntamente, conformen un plan de desenvolvemento
territorial sustentable e garante do mantemento do emprego nestes territorios.

O referido Regulamento FTX dispdn, no seu artigo 8, relativo ao alcance do apoio que,
en zonas designadas como asistidas para os efectos do artigo 107, numero 3, letras a) e c),
do TFUE, o FTX podera apoiar investimentos produtivos en empresas distintas das pemes,
coa condicion de que tales investimentos fosen aprobados como parte do Plan territorial
de transicion xusta (en diante, PTTX). A este respecto, engade que estes investimentos so
seran admisibles se son necesarios para a execucién do PTTX, cando contribuan a tran-
sicion a unha economia da Unién climaticamente neutra de aqui a 2050 e a lograr obxec-
tivos ambientais conexos, cando o seu apoio sexa necesario para a creacion de emprego
no territorio identificado e cando non conduzan a relocalizacions, tal como se definen no
artigo 2, punto 27, do Regulamento (UE) 2021/1060 do Parlamento Europeo e do Conse-
llo, do 24 de xuno de 2021, polo que se establecen as disposicions comuns relativas ao
Fondo Europeo de Desenvolvemento Rexional, ao Fondo Social Europeo Plus, ao Fondo
de Cohesion, ao Fondo de Transicién Xusta e ao Fondo Europeo Maritimo, de Pesca e de
Acuicultura, asi como as normas financeiras para os devanditos fondos e para o Fondo de
Asilo, Migracién e Integracion, o Fondo de Seguridade Interior € o Instrumento de apoio
financeiro a xestion de fronteiras e a politica de visados.

Pola sua banda, en relacién cos PTTX, o artigo 11 do Regulamento FTX, no seu pun-
to 2.h), establece que, cando se vaia conceder unha axuda para investimentos produtivos
en empresas que non sexan pemes, o Plan debera conter unha lista indicativa das opera-
cions e empresas que vaian recibir axuda, asi como unha xustificaciéon da necesidade da
dita axuda a través dunha anélise das carencias que demostre que, na falta de investimen-

to, as perdas esperadas de postos de traballo superarian o numero previsto de postos de
traballo creados.

A este respecto, o anexo Il do citado regulamento, que estrutura a informacién que de-
ben conter os PTTX recolle, no seu numero 2.4., un campo para cubrir nos casos en que
se preste apoio a investimentos produtivos en empresas distintas das pemes.

En consecuencia, os investimentos produtivos en grandes empresas sé poderan ser
cofinanciados co FTX se se dan as seguintes condicions:

» Son necesarias para a execucion do Plan de transicion xusta.

* Contribuen a transicion dunha economia da UE climaticamente neutra para 2050 e a
lograr obxectivos ambientais conexos, e

* Demostrase que, se falta o investimento, as perdas esperadas de postos de traballo
superarian o numero previsto de postos de traballo creados (creacion de emprego neto).

A normativa europea de axudas de Estado, artigos 107 € 108 do Tratado de funciona-
mento da Unién Europea e o Regulamento (UE) N° 651/2014 da Comisién, do 17 de xufo
de 2014, de exencidn por categorias (en diante, RGEC), é de plena aplicacion, polo que
deben respectarse os limiares maximos de contias e as intensidades de axuda autorizadas
para cada réxime de axudas e, en particular, para as axudas de finalidade rexional, no
mapa de axudas rexionais que se atope en vigor tras a aprobacion do PTTX.

a. Axudas de finalidade rexional.

Para grandes empresas a intensidade maxima de axuda de finalidade rexional na pro-
vincia da Corufia sera do 15 %, e podera concederse no caso de:

1. Investimentos iniciais en favor dunha nova actividade econémica, entendendo por
tales:

a) O investimento en activos materiais e inmateriais relacionado coa creacion dun novo
establecemento, ou a diversificacion da actividade dun establecemento, coa condicion de
que a nova actividade non sexa unha actividade idéntica ou similar a realizada anterior-
mente no establecemento.

b) A adquisiciéon de activos pertencentes a un establecemento que pechou ou que pe-
charia se non fose adquirido e que € comprado por un investidor non vinculado ao ven-
dedor, coa condicién de que a nova actividade que se vaia realizar non sexa idéntica ou
similar a realizada polo establecemento con anterioridade & adquisicion.

2. Investimentos iniciais (como excepcioén introducida polas directrices sobre as axudas
estatais de finalidade rexional (2021/C 153/01) no seu punto 14), consistentes en inves-
timentos en activos materiais e inmateriais para a diversificaciéon da producion dun esta-
blecemento para fabricar produtos que antes non se producian nel ou para introducir un
cambio fundamental no proceso de producion global do produto ou produtos afectados
polo investimento nese establecemento.

b. Axudas para a proteccion do ambiente.

Investimentos para a xestién e valorizacion de residuos, asi como a promocion da ener-
xia procedente de fontes renovables, de acordo co previsto no RGEC.

A identificacion dos proxectos de investimento produtivo de grandes empresas que se
inclian no PTTX debe levarse cabo mediante un proceso transparente e non vinculante.

En virtude do anterior,

RESOLVO:
Primeiro.

Anunciar a convocatoria de manifestacions de interese de grandes empresas para a
realizacion de proxectos tractores nos territorios de transicion xusta de Galicia.

Segundo.

O prazo para que as grandes empresas que asi o desexen poidan achegar as suas pro-
postas de proxectos tractores comezara o dia seguinte ao da publicacion deste anuncio no
Diario Oficial de Galicia e rematara o 23 de xufio de 2022.

As grandes empresas interesadas deberan cubrir o formulario que se xunta como ane-
xo |. As manifestacions de interese deberan dirixirse telematicamente ao lgape mediante
un dos seguintes procedementos:

— https://sede.xunta.gal (servizo PRO04A-Presentacion electronica de solicitudes, es-
critos e comunicacions que non conten cun sistema electronico especifico nin cun modelo
electronico normalizado).

— http://tramita.igape.es (procedemento PE001.2017.1-Presentacion electronica de so-
licitudes, escritos e comunicacions que non conten cun sistema electrénico especifico nin
cun modelo electrénico normalizado).

Terceiro.

A Xunta de Galicia, a través do Instituto Galego de Promocién Econdmica (lgape) e do
Instituto Enerxético de Galicia (Inega), organismos dependentes da Vicepresidencia Pri-
meira e Conselleria de Economia, Industria e Innovacién, conxuntamente co Instituto para
a Transicion Xusta, O.A., estudara as manifestacions de interese recibidas, avaliando a sua
viabilidade e compatibilidade coa normativa de axudas de Estado e co Regulamento FTX.

Incorporarase ao PTTX a relacién das grandes empresas susceptibles de recibiren
apoio.

Cuarto.

A participacion neste proceso e a incorporacion, de ser o caso, do proxecto na rela-
cion de grandes empresas do PTTX non implican para a Administracion ningunha obriga
de financiamento ou aceptaciéon das propostas presentadas. Os custos derivados desta
participacion seran por conta dos interesados. As condiciéns e caracteristicas das futuras
convocatorias de axudas que se poidan efectuar viran dadas polo que se determine no seu
dia nas correspondentes bases reguladoras.

Quinto.

A participacion neste procedemento, os contactos mantidos cos participantes ou os in-
tercambios de informacidén non poderan dar lugar a infracciéns dos principios comunitarios
de transparencia, igualdade de trato e non discriminacion, nin ter como efecto restrinxir ou
limitar a competencia nin outorgar vantaxes ou dereitos exclusivos. A participacién neste
procedemento non outorgara dereito nin preferencia ningunha respecto das convocatorias
de axudas que poidan ter lugar con posterioridade no ambito do obxecto desta resolucién.

Sexto.

Os datos persoais recadados neste procedemento seran tratados na sua condicién de
responsable pola Xunta de Galicia-Instituto Galego de Promocién Econémica (Igape), coa
finalidade de tramitar este procedemento, verificar os datos e documentos que a persoa
interesada achegue para comprobar a sua exactitude, levar a cabo as actuaciéns admi-

nistrativas que deriven e informar sobre o estado de tramitacion. Asi mesmo, os datos
persoais incluiranse na carpeta cidada de cada persoa interesada para facilitar o acceso a
informacion, tanto persoal como de caracter administrativo.

O tratamento dos datos baséase no cumprimento dunha mision realizada en interese
publico ou no exercicio de poderes publicos, derivada dunha competencia legalmente atri-
buida ao responsable do tratamento, asi como o cumprimento de obrigas legais impostas
ao dito responsable (artigo 6.1, letras c) e e), do RXPD, e 8 da Lei organica 3/2018, do 5
de decembro, de proteccidn de datos persoais e garantia dos dereitos dixitais). En concre-
to, a competencia e as obrigas previstas nos preceptos basicos da Lei 38/2003, do 17 de
novembro, xeral de subvenciéns, e da Lei 19/2013, do 9 de decembro, de transparencia,
acceso a informacion publica e bo goberno, asi como na Lei 92007, do 13 de xuio, de
subvencions de Galicia, na Lei 39/2015, do 1 de outubro, do procedemento administrativo
comun das administracions publicas, na Lei 1/2016, do 18 de xaneiro, de transparencia e
bo goberno, e na Lei 4/2019, do 17 de xullo, de administracién dixital de Galicia.

Os datos seran comunicados as administracions publicas no exercicio das suas compe-
tencias, cando sexa necesario para a tramitacion e resolucién dos seus procedementos ou
para que as persoas interesadas poidan acceder de forma integral & informacion relativa a
unha materia.

As persoas interesadas poderan solicitar o acceso, rectificacion, oposicién, limitacion,
portabilidade e supresion dos seus datos ou retirar, de ser o caso, o consentimento outor-
gado a través da sede electrénica da Xunta de Galicia ou nos lugares e rexistros estable-
cidos na normativa reguladora do procedemento administrativo comun, segundo se recolle
en https://www.xunta.gal/exercicio-de-dereitos

Santiago de Compostela, 2 de xufio de 2022

Fernando Guldris Iglesias
Director xeral do Instituto Galego de Promocion Econémica

ANEXO |

FORMULARIO DIRIXIDO A GRANDES EMPRESAS PARA A PRESENTACION DE MANIFESTACIONS DE
INTERESE NO MARCO DO FONDO DE TRANSICION XUSTA 2021-2027

1. EMPRESA PROMOTORA DO PROXECTO

1.1. Razon social e sede social:

1.2. Informacién de contacto para efectos de comunicacions coa Xunta de Galicia/Instituto de Transicion Xusta:

Persoa de contacto, teléfono e correo electronico

1.3. Presentacion e descricion da empresa:

Incluido sector de actividade (CNAE) e antigiiidade.

1.4. Tamafo:

Incluirase o numero de traballadores, volume de negocio e balance dos dous Ultimos exercicios pechados, de
acordo co previsto no anexo | do Regulamento (UE) N° 651/2014, de exencion por categorias, co seguinte detalle:

Exercicio N°traballadores Volume de negocio Balance total

1.5. Localizacion:

Detallaranse os centros de producién en que se levara a cabo o proxecto.

1.6. Declaracion da situacion da empresa:
A empresa promotora atépase na actualidade en situacion de crise SI 0 NON O
Esta suxeita a unha orde de recuperaciéon de axudas ilegais ou incompatibles. SI 0 NON O

Esta ao dia no pagamento das stas obrigas tributarias e coa Seguridade Social. S| O NON O

[ 2. DESCRICION DO PROXECTO

2.1. Titulo do proxecto:

2.2. Localizacién (unicamente na provincia da Coruria):

Provincia e municipio

2.3. Tipo de proxecto (pédense marcar unha ou varias opcions):

O Transformacion ecoléxica da industria e fomento da mobilidade sustentable, da economia circular e da
eficiencia enerxética.

O Impulso & cadea de valor das enerxias renovables, o autoconsumo, o almacenamento enerxético e o
hidréxeno renovable.

O Impulso a pemes e proxectos empresariais tractores para a diversificacion econémica dos territorios.

O Fomento da investigacion, desenvolvemento e innovacion (I+D+i), da integracion das TIC e da transformacion
dixital.

24.

2.5.

2.6.

2.7.

O Rehabilitacion ambiental, conservacion da natureza, biodiversidade e ecosistemas, promocion do patrimonio
histdrico, cultural e industrial e fomento do turismo sustentable.

O Impulso a infraestruturas sociais, & economia social e a iniciativas de formacion e cualificacion.
Breve descricion do proxecto:

Planificacion do proxecto. Data estimada de inicio e fin da execucion do proxecto:

Deberanse incluir fitos intermedios relevantes

Orzamento total estimado do proxecto:

Riscos técnicos, legais e econémicos do proxecto:

3. CONTRIBUCION DO PROXECTO A NEUTRALIDADE CLIMATICA E A TRANSICION XUSTA

3.1.

3.2.

3.3.

3.4.

3.5.

Contribucién do proxecto a transicion xusta no territorio onde se localice:
Compromisos que se adquiren co territorio

Contribucién a transicion dunha economia da UE climaticamente neutra para 2050, e a lograr obxectivos
ambientais conexos:

Reducién de emisions, aforro de enerxia primaria, outros beneficios ambientais do proxecto ou dos compromisos
asociados a este co territorio.

Estimacion do impacto sobre as pemes do territorio, presenza destas na cadea de valor en que se integra a
actividade do proxecto.

Con indicacién e cuantificacién estimativa dos efectos positivos sobre as pemes do contorno, acompafiadas,
cando sexa posible, da enumeracion (non necesariamente exhaustiva) das pemes beneficiarias destes impactos.

Estimacion do impacto sobre o emprego local. Postos directos e indirectos creados, tendo en conta, se € o caso,
os postos de traballo que se perderian na falta do investimento.

Con indicacion de emprego xuvenil (entre 18 e 25 anos), emprego para persoas maiores de 45 anos, emprego
feminino, emprego para persoas discapacitadas, emprego para persoas incluidas nas bolsas de traballo da
minaria e centrais térmicas.

Outros impactos previstos:

Loita contra o despoboamento, reto demogréafico, igualdade de oportunidades, accesibilidade.

| 4. REQUISITOS DA NORMATIVA DE AXUDAS DE ESTADO

a)

i
+
+ &+
+r+

O proxecto consiste en:

O investimento en activos materiais e inmateriais relacionado:
O Coa creacion dun novo establecemento,

O Coa diversificacion da actividade dun establecemento, sempre e cando a nova actividade non sexa unha
actividade idéntica ou similar a realizada anteriormente no establecemento

[ Coa diversificacion da producién dun establecemento para fabricar produtos que antes non se producian nel,
ou

O Cunha transformacion fundamental do proceso de producién global dun establecemento do produto ou
produtos afectados polo investimento nese establecemento.

O Coa adquisicion de activos pertencentes a un establecemento que pechase ou que pecharia se non fose
adquirido e que é adquirido por un investidor non vinculado ao vendedor, sempre e cando a nova actividade que
se vaia realizar non sexa idéntica ou similar a realizada polo establecemento con anterioridade a adquisicion.

XUNTA
DE GALICIA

ISSN1130-9229 Deposito legal C.494-1998 https://www.xunta.gal/diario-oficial-galicia



DOG Diario Oficial de Galicia

DOG NUm. 106 Venres, 3 de xuno de 2022 Pax. 32643

c) O investimento destinado a:
O Medidas de eficiencia enerxética
O Promocién da enerxia procedente de fontes renovables
O Infraestruturas enerxéticas, ou

[0 Reciclaxe e reutilizacion de residuos.

| 5. OUTRA INFORMACION RELEVANTE

